
• Тел пулу тӗпелӗ 
Денис ГОРДЕЕВ ҫыравҫӑ: 

« М А М А М П У Р Л А Х А М - С А Ш » 

Д.-Гордеев ҫыравҫӑ пултарулӑхӗ нумай енлӗ: 
вал прозаик та, сӑвӑҫ та, тӑлмач та, журналист 
та. Сапах та эпир ӑна чи малтан паха калав-
семпе повеҫсен ӑсти пек пӗлетпӗр. «Ҫеҫен 
хир ҫилӗ» (1976), «Тӗрленӗ кӗпе» (1983), «Ак-
ман ыраш» (1991) тэта ытти кӗнекине пурте 
юратса вулатпӑр. 

- Манӑн пӗтӗм пурлӑхӑм - сӑмах, - тет 
Денис Викторович. - Эпӗ 30-а яхӑн повесть, 
капав, 200 юмореска ҫырнӑ. Ҫамрӑк чух сӑвӑсем 
те хайланӑ. Вӗсем «Хурӑнсар» кёнекере пи-
четленнӗ. 

- Хайлавсенчи сӑнарсен прототипӗсем 
пур-и? 

- Пур, паллах. Унсӑр пӗр сӑнар та калӑп-
ланма пултараймасть. Эпё хамӑн хӑш-пӗр ка-
лав сюжечёсене тӗлӗкре куратӑп, ҫынсемпе 
калаҫнӑ чух та ҫуралать е хаҫатра вуласа 
пӗлетӗп. 

Пурнӑҫ хӑй вӑл прототип. Акӑ пӗр тӗслӗх 
илсе парам. 

Пӗррехинче мӑшӑр лавккана ҫӑкӑр илме 
кӑларса ячӗ. Троллейбуссен чарӑнӑвне ҫитсен 
ларса канас терӗм. Кӗтмен ҫӗртен хирӗҫри 
ҫуртӑн подъездӗнчи пӗр чӳрече ҫӗмёрёлчӗ. 
Те харсӑр ачасем ватрӗҫ ёнтӗ ӑна, те хӑйне 
хӑй арканчӗ, те ашкӑнчӑк ҫил ҫӗмӗрчӗ тесе 
шутласа лартӑм. 

Киле ҫитсен «Кантӑк ванчӑкӗсем» калав 
ҫыртӑм. 

- «Шӑрҫа п у ҫ л ӑ ҫӑпата» хайлав е п л е 
ҫ у р а л н и п и р к и каласа п а р а й м ӑ р - ш и ? 

Сосновкӑра пӗр ҫынна тӗрмене лартнӑ. 
Хаҫатра ӗҫленӗ май эпӗ унӑн судне итлеме 
кайрӑм. Ҫав ҫын ҫӳп-ҫап куписенчен тӗрлӗ 
япала пуҫтарса 3 ывӑлне пӳрт лартса панӑ. 
Унта вӑл пӗрре ылтӑн сехетсем тупать те 
милицие пӗлтерет. Ҫапах та ӑна тӗрмене лар-
таҫҫех. 

Киле ҫитрӗм те ҫавӑн пирки шухӑшласа 
калав ҫыртӑм, умне эпиграф лартрӑм: «Шӑрҫа 
пуҫлӑ ҫӑпата, сырассине сыртӑм та пусас тесе 
пусаймарӑм». 

- Хӑвӑрӑн п ӗ р р е м ӗ ш 
хайлавӑра хӑҫан ҫ ы р н ӑ 
э с и р ? 

Ҫ ы р а в ҫ ӑ с т а ж ӗ 
45 ҫула ҫитрӗ ӗнтӗ. Чи 
малтанхи 2 сӑвӑ 1956 
ҫулта пичетленнӗ. 1959 
ҫулта «Ҫеҫпӗл ҫеҫкисем» 
кӗнекере ярӑмсем кун 
ҫути курчёҫ. Пӗрремӗш 
кӗнеке 1974 ҫулта тухрӗ. 

- Ч ӑ в а ш п р о з а и к ӗ -
сенчен э с и р кама ытла-
рах кӑмӑллатӑр? 

- Хветӗр Уяра мала ху-
ратӑп. А. Артемьевран, 
Л. Таллеровран, Л. Агаков-
р а н , М. И л п е к р е н , 
Ю. Скворцовран, В. Сатай-
ран вӗренмелли нумай 

пирӗн. Вӗсен кӗнекисем пӗр тӳрлетӳсёрех пи-
четленнӗ. 

- Вырӑс ҫ ы р а в ҫ и с е н ч е н х ӑ ш ӗ с и р е н ш с н 
в ӗ р е н т е к е н пулчӗ? 

- Тӗнче культурин пурнӑҫӗнче виҫӗ пысӑк 
пулам пур: антика, ренессанс, вырӑссен клас-
сикӑлла литератури. Вӗсемпе пуринпе те пал-
лашнӑ эпӗ, вӗренессе вырӑс ҫыравҫисенчен, 
уйрӑмах А. П. Чеховран вӗреннӗ. Лескова та 
кӑмӑллатӑп. Поэтсенчен Лермонтова мала ху-
ратӑп, ҫамрӑк чухне Есенинӑн пур сӑввине 
те пӑхмасӑр пӗлеттӗм. 

- Д е н и с В и к т о р о в и ч , э с и р куҫару ӗҫӗпе 
те чылай ӗ ҫ л е н ӗ . 

- Эпӗ пӑлхарларан, венгрларан куҫарнӑ, 
хамӑн хайлавсене те ҫав чӗлхесемпе, бело-
русла вулама пулать. Хаҫат-журналта ӗҫленӗ 
чух уйрӑмах аппаланма тивнӗ. Анчах та куҫа-
ру ман тӗп ёҫ мар. 

- Ҫын писатель пулса ҫуралать е к а й -
ран ҫеҫ пулать? 

- Чӑн малтан Турӑ пани пулмалла, ӑна 
аталантармалла. Ҫавӑнпа та питӗ нумай ӗҫле-
мелле. 

- Ачӑрсем сирӗн пек писатель пуласшӑн 
м а р - и ? 

- Манӑн 3 ача. Вӑталӑххи - Света - Чӑваш 
педагогика университечӗн филологи факульте-
тӗнчен пӗлтӗр вӗренсе тухрӗ. «Молодежный 
курьер», «Советская Чувашия» хаҫатсенче ӗҫлерӗ. 
ачасем валли сӑвӑсем ҫырать. Эпӗ Света ман 
урапа^ҫине ларчӗ теме пултаратӑп ӗнтӗ... 

- Е м ӗ т ӗ р с е м п е п а л л а ш т а р а й м ӑ р - ш и ? 
- Ҫёнӗ хайлав - «Куҫсӑр ҫӗр улми» ҫырса 

пӗтермелле. Вӑл «Ӗмӗт», «Телей», «Элчел» 
пайсенчен тӑрать. 2003 ҫулта «Улӑп тӑпри> 
роман пичетлесе кӑларасшӑн. 

- П ы с ӑ к тав с и р е , Д е н и с В и к т о р о в и ч . 
Ольга ВАСИЛЬЕВА, 

ЧПУ с т у д е н т к и ҫ ы р с а и л н ӗ . 
СӐН ӲКЕРЧӖКРЕ: Денис Гордеев ЧПУ 

студенчӗсемпе тэта преподавателӗсемпе. 


